
Programi orientues për provimet përfundimtare të Kualifikit Profesional ”Riparime të pajisjeve elektronike ”, Niveli IV në KSHK përmban kompetencat më të rëndësishme dhe më përfaqësuese për këtë kualifikim, të trajtuara në modulet e detyruara të praktikës profesionale në klasën e 12-të dhe të 13-të, që i përket këtij niveli.

Ky program i ndihmon nxënësit të përqendrohen në ato kompetenca profesionale, që qëndrojnë në themel të profesionit për këtë nivel kualifikimi. Programi ndihmon, gjithashtu, edhe mësuesit për organizimin e punës për përsëritjen dhe kontrollin përfundimtar të arritjeve të nxënësve. 

Për drejtuesit e të gjitha niveleve, këto programe krijojnë mundësinë e verifikimit paraprak të shkallës së përgatitjes përfundimtare të nxënësve brenda një institucioni të caktuar shkollor, i cili mund të realizohet duke zhvilluar testime përmbledhëse.

Gjatë punës me këto programe kujdes duhet t’i kushtohet përvetësimit të njohurive dhe kompetencave themelore për këtë nivel kualifikimi, të cilat bëjnë të mundur integrimin e nxënësit/es në botën e punës, por edhe që krijojnë vazhdimësinë e shkollimit të tij/saj në shkollat e larta apo në arsimin pas të mesëm.

Gjatë përgatitjes së nxënësve për provimet përfundimtare, është e rëndësishme që herë pas here mësuesit/instruktorët të zhvillojnë testime të nxënësve, me teste praktike, që mund t’i hartojnë vetë. Gjatë hartimit të përmbajtjes së tyre duhen mbajtur parasysh kompetencat e përfshira në këtë program, si edhe udhëzimet për vlerësimin e nxënësve.

Përmbajtja e programit për Provimin e Praktikës Profesionale të integruar

Programi orientues për provimin e praktikës profesionale të integruar, në Kualifikimin Profesional ”Riparime të pajisjeve elektronike”, Niveli IV në KSHK është hartuar duke u mbështetur në listën e kompetencave profesionale dhe në modulet e detyruara të praktikës profesionale, që përmban Skeletkurrikuli përkatës. 

a) Lista e kompetencave profesionale për të cilat duhet të vlerësohen nxënësit, detyrat e punës dhe pikët për secilën kompetencë:

	Nr.
	Kompetencat profesionale
	Detyrat  e punës
	Pikët

	1
	Tё zbatojё standardet e profesionit
	Riparimi i pajisjeve elektronike (printer, skaner, fotokopjues, kompjuter personal, marrës televiziv, smartphone, pajisje rrjeti, radiomarrës, kamera digjitale, lojërave kompjuterike)
	100

	2
	Tё organizojë vendin, materialet dhe mjetet e punёs
	
	

	3
	Tё zbatojё rregullat e sigurimit teknik dhe tё mbrojtjes sё mjedisit
	
	

	5
	Tё kryejё diagnostikime tё problemeve hardware-ike
	
	

	6
	Tё kryejё diagnostikime tё probleme software-ike
	
	

	7
	Tё kryejё riparime tё problemeve fizike
	
	

	8
	Tё kryejё instalime tё programeve software-ike
	
	

	9
	Tё kryejё ndërtimin e skemave elektronike me programe kompjuterike
	
	

	10
	Të plotёsojё dokumentacionin teknik dhe financiar nё veprimtarinë e instalimit dhe riparimit tё pajisjeve elektronike
	
	


b) Skema e vlerësimit me nota:

	Pikët e fituara
	Notat

	0 - 45
	4

	46 - 55
	5

	56 - 65
	6

	66 – 75
	7

	76 - 85
	8

	86 - 95
	9

	96 - 100
	10


Shënime:

· Provimi praktik do të realizohet me anë të metodës së vlerësimit të nxënësve në “poste pune”, grupe pune ose individuale në mjediset e punës së shkollës, kompani etj.

· Koha për realizimin e të gjitha detyrave duhet të jetë jo më shumë se 3 orë, në përputhje kjo me Udhëzimin për organizimin dhe zhvillimin e provimeve në AFP.

· Në çdo detyrë është shumë e domosdoshme respektimi i rregullave të sigurimit teknik dhe mbrojtjes së mjedisit, duhet të jenë të përfshira domosdoshmërisht në vlerësim.

· Në vlerësimin e kompetencave profesionale, rekomandohet t’i lihet hapësirë për vlerësim dhe bashkëbisedimit profesional ndërmjet anëtarëve të komisionit dhe nxënësit, pasi ai është element i rëndësishëm i secilës prej kompetencave të listuara. Komisioni i vlerësimit duhet të hartojë paraprakisht pyetjet për bashkëbisedimin profesional. 

· Nxënësit duhet të punojnë në mënyrë të pavarur, pa ndërhyrjen e komisionit, me përjashtim të postit të punës, ku shkalla e rrezikshmërisë është relativisht e lartë.

· Për çdo detyrë, komisioni i vlerësimit duhet të përgatisë instrumentet përkatëse të vlerësimit sipas kompetencave profesionale. Instrumenti i vlerësimit për secilën detyrë duhet të përfshijë të gjitha hapat e realizimit të saj, duke filluar nga përgatitja e vendit dhe mjeteve të punës, pastrimin e vendit dhe mjeteve të punës, përgatitjes së mjeteve, materialeve të punës etj.

· Instrumenti i vlerësimit duhet të përfshijë në përmbajtjen e tij edhe kritere për vlerësimin e kompetencave kyçe profesionale si vetëkontrolli, përgjegjshmëria, manifestimi i guximit, angazhimi fizikisht, mendërisht dhe emocionalisht në kryerjen e detyrave të ndryshme. Gjithashtu, komisioni duhet të hartojë dhe një listë kriteresh vlerësimi për produktin përfundimtar. 

· Për çdo detyrë komisioni duhet të përgatisë udhëzuesin e përmbushjes për nxënësit, ku do të jepen hapat për realizimin e detyrës përkatëse.

Udhëzime për realizimin e detyrës  “Riparimi i pajisjeve elektronike (printer, skaner, fotokopjues, kompjuter personal, marrës televiziv, smartphone, pajisje rrjeti, radiomarrës, kamera digjitale, lojërave kompjuterike).” Për këtë detyrë kryesore, instruktori harton disa variante tezash me pajisjet elektronike që nxënësi duhet të riparojë dhe nxënësi zgjedh njërën prej tyre. 
Për realizimin e kësaj detyre, nxënësve duhet t’u sigurohen mjediset, mjetet dhe materialet e mëposhtme: 

-  Mjedis pune në shkollë ose në kompani private.
- Veglat dhe aparatet nevojshme për kontrollin dhe zëvendësimin e elementëve të veçantë të pajisjeve si; multimetër, oshiloskop, gjenerator sinjali etj.

- Mjete pune si: kompjuter, printer, skaner, fotokopjues, UPS, inverter, telefon fiks dhe skemat elektrike përkatëse, marrës televiziv, dioda, kondensatorë, tranzistorë, qarqe të integruara dhe pjesë të tjera për zëvendësim, radiomarrës, magnetofonë, bokse, lexues/shkrues CD, pulte komande, kasetofon makine dhe skemat elektrike përkatëse, aparate digjitale të thjeshtë ose profesionale, pajisje të lojërave elektronike, aksesorë periferik, kompjuter personal me programin kompjuterike për ndërtimin e skemave elektronike, skemave të ndryshme elektronike (Fibra optike, Panelet HMI, Sisteme LAN komunikimi etj.) dhe skemat elektrike përkatëse.

- CD me software-t për instalimin e programit kompjuterik për ndërtimin e skemave elektronike (Multisim, Pspice, Proteus, ExpresPCB etj.).

− Mjete dhe solucione për zëvendësimin dhe pastrimin e lenteve.
- Udhëzues, rregullore, manuale teknike, fatura financiare etj.

Nxënësit në grupe ose në mënyrë individuale duke u angazhuar në mënyrë konkrete, në riparimin e një pajisje elektronike.
Gjatë vlerësimit të nxënësve, komisioni i vlerësimit duhet të verifikojë shkallën e arritjeve të shprehive praktike, të përdorimit të programeve kompjuterike, manualeve, katalogëve.  
Nxënësit vlerësohen me listë kontrolli, e cila hartohet nga komisioni i provimit dhe duhet të përmbajë të gjitha hapat e procedurës së realizimit të kësaj detyre. Kjo listë kontrolli mund të përmbajë edhe kritere për vlerësimin e kompetencave kyçe profesionale, të tilla si zbatimi i rregullave të komunikimit, respektimi i parimeve të punës në grup etj. Gjatë hartimit të listës së kontrollit të përfshihen dhe kompetencat kyçe, të tilla si angazhimi për realizimin e detyrës, pavarësia, kreativiteti, vetëkontrolli etj. Gjithashtu, komisioni duhet të hartojë edhe një listë kriteresh vlerësimi me tolerancën përkatëse për cilësinë e shërbimit. 

